
Aktualitatea

Mondragon Unibertsitateko Enpresagintza Fakultateak batxilergoko
ikasleak bildu ditu Gasteizen, ekintzailetza eta talde-lana lantzeko.

2014/04/28

Mondragon Unibertsitateko Enpresagintza fakultateak EAEko
batxilergoko ikasleak bildu ditu oraingo honetan Cool House Music Club
delakoan (Senda, 2). EkKimenaren helburua gazteen artean ekintzaile-
sena, talde-lana eta sormena sustatzea izan da. Horrela, Ametsen
ekaitza 5.0 ekitaldian, proiektu bat gauzatzea edo norbere empresa
sortzea bideragarria dela erakutsi nahi izan zaie parte-hartzaileei,
betiere zenbait jarrera proaktibo sustatzen badira. Azken finean,
topaketa interaktibo bat izan da, non gazteak etorkizunari buruz
ausnartzera animatu diren. Ekimena, Estatuan bakarra den Lidergo
Ekintzaileko eta Berrikuntzako Graduko (LEINN) lehen mailako ikasleek
antolatu dute.

EAE osoan 50 tailer baino gehiago egin ondoren antolatu dute ekintza
berezi hau. Ekimen honek Euskadiko gazteak bildu ditu eta besteak
beste Ibon Muguerza surflariak eta Luis Irizar sukaldariak (Michelin
Izarra lortzen lehen euskalduna) ekintzailea izatearen garrantzia
azpimarratzen saiatu dira beren hitzaldietan bertaratuei. Ekimenaren
helburua, beraz, gazteen artean ekintzaile-sena sustatzea izan da,
ekintzaile gehiago eta, beraz, enpresa, lanpostu eta aberastasun
gehiago sortzeko. Horretarako, Team Academy unitatearen lan-
metodologia erabili dute eta ekintzailetza sustatzeko hainbat modu
ezberdin esperimentatu dituzte.

